Яшел Үзән шәһәре,

А.С.Пушкин исемендәге 9нчы лицейның

югары категорияле татар теле һәм әдәбияты

укытучысы Зәйнуллина Дания Хәбир кызының
дәрес планы (5нче сыйныф, рус төркеме)

Тема. Көзге урманга сәяхәт.
Максат: 1.Балаларның тема буенча сүз байлыгын арттыру, сөйләм телен 
                  үстерү эшен дәвам итү.

               2.Үзенчәлекле татар авазларының дөрес әйтелешенә ирешү.

               3. Көзге табигатьнең матурлыгын күрә һәм тоя белергә өйрәтү, аны 

                   ихтирам итү хисен тәрбияләү.

                            Дәрес барышы.

1. Оештыру өлеше. 
   (Исәнләшү, хәлләрен сорашу)

- Балалар, бүгенге дәрескә без нинди эмблеманы сайлап алабыз?

-Әлбәттә, елмаю! Әйдәгез бер-беребезгә елмаеп алыйк һәм уңышлар теләп, дәресебезне башлап җибәрәбез.

2. Актуальләштерү. 
2.1.- Телләребезне татар теленә җайлаштырыйк. Къ , гъ, җ , ң авазларына фонетик күнегүләр үткәрелә.

 2.2.Аудирование.

-Ә колакларыбыз татар теленә җайлашканмы? Тикшереп карыйк. 

 (Укытучы сүзләр әйтә, ә укучылар       ишеткән авазларны карточка ярдәмендә  күрсәтәләр).
2.3.Укучылар белән әңгәмә.

- Хәзер елның кайсы вакыты?

- Нинди көз айларын беләсең?

- Хәзер кайсы ай?

- Октябрь – көзнең ничәнче ае?

- Октябрь – көзнең башымы?

- Көзнең уртасы – октябрь аемы?

- Октябрь аенда ничә көн?

- Бүген ничәнче октябрь?

- Атна көне?

- Бүген көн нинди?

- Һава температурасы?

2.4. –Балалар, көз көне табигатьтә нинди үзгәрешләр була?

     (укучылар атап чыгалар).

2.5. Уен. –Кайсы җөмләләр көзгә туры килә?

 (Экранда җөмләләр язылган. Көзгә караган җөмләләргә «+» билгесе куела). 
     1.Көннәр кыска.

     2. Көннәр җылы.

     3. Кошлар җылы якка китә.

     4. Җылы яңгыр ява.

     5. Салкын җил исә.

     6. Җиләк, чәчәк үсә.

     7. Елгада су салкын була.

     8. Төннәр кыска.

     9. Вак яңгыр ява.

    10.Кояш кыздыра.

    11.Яфраклар коела.

    12.Кошлар сайрый.
Эш тикшерелә.

2.6. Укучылар үз-үзләрен тикшерәләр.

(Экранда дөрес җаваплар күрсәтелә).

    1. Көннәр кыска.

    3. Кошлар җылы якка китә.

    5. Салкын җил исә.

    7. Елгада су салкын була.

    9. Вак яңгыр ява.

   11. Яфраклар коела.

2.7. Физпауза «Без хәзер инде зурлар…»

3. Яңа теманы аңлату.
3.1. –Балалар, бүген без сезнең белән көзге урманга сәяхәткә китәбез.

-Көз көне урман нинди була?

-Анда нинди агачлар үсә?

-Бу кайсы агач яфрагы?

-Ә бу кайсы агач яфрагы? (гербарий ярдәме белән эш итү).                                                                                                                                                                                                                                                                                                                                                                                                                                                                                                                                                                                                                                                                                
- Бу имән яфрагымы?
- Юк, бу имән яфрагы түгел, бу каен яфрагы.

- Бу чыршы ботагымы?

- Юк, бу чыршы ботагы түгел, бу  нарат ботагы. Һ.б.
3.2. - Ә син урманда яфраклар җыясыңмы?

       - Кайсы агач яфракларын җыясың?

3.3. Шул ук сорауларны укучылар бер-берсенә бирәләр.

3.4.Дәреслек белән эш. 50 бит, 1 күнегү. 

      Текстны укытучы укый.

3.5. Яңа сүзләр:

сафландыра – очищает

дару үләннәре – лекарственные травы

үзенә чакыра – к себе зовет

сакларга кирәк – нужно беречь

3.6.Текстны укучылар укый, русчага тәрҗемә итәләр.
4. Яңа осталык һәм күнекмәләр формалашу.

4.1. Текст эчтәлеге буенча сорау-җавап эше (50 бит сораулары).

4.2. Язма эш. 50 бит, 3 күнегү. (Экранда күрсәтелә).

4.3. Физпауза. «Җил исә, исә, исә…»

5. Күнекмәләр булдыру.

5.1. – Син урманы яратасыңмы?

       - Урманда еш буласыңмы?

       - Анда кем белән барасың?
       - Урманда нишлисең?

5.2. Шул ук сорауларны укучылар бер-берсенә бирәләр. Диалог.

5.3.-Балалар, бүген бездә кунаклар.

- Алар да урманы яраталармы?

- Урманда еш булалармы?

-Анда кем белән баралар?

- Урманда нишлиләр?

( Укучылар кунаклар белән аралашалар).

5.4.- Настя, син кем белән аралаштың?

      - Ул урманны яратамы? 

      - Урманда еш буламы?

      - Кем белән бара?

      - Анда нишли?    (берничә укучыдан сорарга).
6. Йомгак.

6.1. – Димәк, дәрестә катнашкан һәрберебез урманны яратабыз. Анда еш булабыз.

              - Ни өчен? Чөнки урманда һава нинди? (чиста, саф)

           - Урманда без нишлибез?- Ял итәбез, уйныйбыз, җиләк, гөмбә җыябыз.
       - Урманны сакларга кирәкме?- Әлбәттә, урманны сакларга кирәк.

6.2. –Балалар, дәрестә бик актив булдыгыз. Рәхмәт сезгә. Татар телен бик тырышып өйрәнәсез. (Укучыларга күчтәнәч тапшырыла).
Өй эше. Яңа сүзләрне өйрәнеп килергә.

Дәресләр фестиваленең темасы:

«Укучыларның белем алуга әзерлек сыйфатын үстерү технологияләре».

Фестивальнең максатлары:

1. Укытучыларның традицион һәм инновацион технологияләр кулланып, дәрес үткәрү эшчәнлеген камилләштерү.
2. Укытучыларга үзләренең профессиональ осталыкларын дәрес аша күрсәтү мөмкинлеген бирү.
3. Укытучыларның дәрес үткәрү төрләрен һәм методларын камилләштерү өлкәсендәге фәнни-методик эшкә мотивацияләрен көчәйтү.

Түгәрәк өстәлнең темасы:

« Укытучының информацион компетентлылыгы һәм аның укыту эшчәнлегендә компьютер технологияләренең кулланылышы».

